
Выданне калектыўнага зборніка з гарманізацыямі 
М.Аладава, А.Аленіна, М.Іпалітава-Іванава, Я.Прохарава 
звязана з утварэннем у 1923 г. у Маскве па ініцыятыве 
Камітэта асветы БССР Беларускай спеўнай камісіі, якая 
займалася апрацоўкай перададзеных ёй беларускіх 
народных песень, сабраных вядомымі фалькл арыстам і та го 
часу: А.Грыневічам, У.Тэраўскім, Я.Янчуком і інш. На 
працягу года камісія апрацавала звыш 250 народных 
мелодый для сола і хору ў суправаджэнні фартэпіяна. 
У зборніку змешчана толькі частка гарманізацый членаў 
гэтай камісіі, у склад якой уваходзілі яшчэ і такія вядомыя 
рускія кампазітары, як А.грэчанінаў і А.Нікольскі. 
Кампазітары пайшлі па шляху стварэння зборніка 
згарманізаваных народных песень у суправаджэнні 
фартэпіяна, працягваючы традыцыі М. Балакірава, 
М.Рымскага-Корсакава, АЛядава. Зборнік утрымлівае 
нераўназначныя з мастацкага боку гарманізацыі, што 
сталася вынікам рознага ўзроўню майстэрства і глыбіні 
пранікнення ў нацыянальны мелас. Да таго ж ніхто з 
кампазітараў у сваіх гарманізацыях не ўказаў аўтарства 
запісу народных мелодый, што, безумоўна, зніжае 
навуковую каштоўнасць выдання.

У зборніку змешчана 10 беларускіх народных песень 
для голасу, жаночага ці дзіцячага хору ў суправаджэнні 
фартэпіяна з акампанементам кампазітара Я. Прохарава, 
які з 1924 года працаваў выкладчыкам тэорыі музыкі і 
кампазіцыі ў Мінскім музычным тэхнікуме. Палову іх 
складаюць згарманізаваныя дзіцячыя песні: гулянкі,

прыказкі і калыханкі. Прычым амаль усе асгатнія пазначаны 
як мажлівыя для выканання дзіцячым хорам, што 
падкрэслівае ўвагу кампазітара да дзіцячых спеваў.

У аснову гарманізацый народных мелодый пакладзены 
прынцыпы ладавай захаванасці дыятанічнасці, народнасці 
голасавядзення, варыяцыйнасці, акрэслівання вядучага 
голасу (мелодыі).

Разам з народнымі прыёмамі аўтар выкарыстоўвае 
імітацыю, элементы кантрапункту (“Перапёлка”), розныя 
склады хору (аднагалосны — “Калыханка”, двух- і 
трохгалосны; з сола, трыо і tutti — “Заінька”), такім чынам 
вар’іруючы і робячы больш разнастайнай харавую фактуру.

Суправаджэнне да некаторых песень утрымлівае 
гукавыяўленчыя моманты (“Ходзіць варабейка”), якія 
павінны дапамагчы ў раскрыцці характеру і зместу 
дзіцячай песні. Аднак у цэлым акампанемент гарманізацый 
не заўсёды ўдалы, не захоўваюцца абазначаная ладавая 
аснова і характар народных мелодый. Кампазітар 
загруваш чвае вакальную частку нехарактэрнымі 
гарманічнымі сугуччамі (“Воўк і авечкі”), уводзіць новыя 
гукі да мелодый (“Гулі”), завяршае песні поўнымі 
класічнымі кадансамі (Д—Т), напрыклад “Я табун 
сцерагу”, “Камар лазню тапіў”, што неўласціва народнай 
песні. Да таго ж у песні “Камар лазню тапіў” няўдалае 
гукавыяўленчае суправаджэнне. Найболып вартыя ў 
мастацкіх адносінах а капэльны я гарманізацыі 
Я.Прохарава, дзе кампазітар выяўляе сябе і як будучы 
майстар вадомых харавых апрацовак (“Ой, рана на Івана”), 
і як знаўца традыцый народнага спявання. Так, у найболын 
удалай гарманізацыі песні “Прыляцела галка” (сгарадаўняя 
мелодыя, заснаваная на “славянскім трыхордзе”) для 
трохгалоснага жаночага хору пераважае строгая дыятоніка 
(cis moll), ніжнія галасы (АІ і A ll) гарманічна, з 
элементамі імітацыі (у зачыне) і варыяцыйнасці 
суправаджаюць галоўную мелодыю, захоўваючы пры гэтым 
пэўную самастойнасць. Па-народнаму гучаць унісонныя і 
актаўныя заканчэнні на “Д”. Песня “Завілася пчолка над

варатмі” (вяснянка) таксама трохгалосная: СІ —АІ—All,  
дыятан ічна  згарманізаваная  (Д — Dur), але з больш 
акрэсленымі элементамі варыяцыйнасці і самастойнасцю 
г о л а с а в я д з е н н я  ў н і ж н і х  г а л а с а х ,  я к ія  с в а ім і  
ўнутрытактавымі распевамі кантрапунктуюць верхняму, 
што стварае ўяўленне руху ў карагодзс.

Некаторыя прыёмы гарманізацый народных песень, 
змешчаных у зборніку, будуць выкарыстаны кампазітарам 
ў яго н а с т у п н ы х  а п р а ц о ў к а х .  У сяго  Я . П р о х а р а в ы м  
апрацаваны 82 беларускія народныя песні. 22 гарманізацыі 
А. Аленіна, найменш вядомага нам кампазітара, складаюць 
пераважную большасць з усіх астатніх. Аснова іх — гэта 
абрадавыя песні:  в я с н я н к і ,  вя сел ь н ы я ,  валач обны я ,  
жніўныя, хрэсьбінныя, а таксама калыханкі,  гульнявыя 
і лірычныя. Усе гарманізацыі зроблены для аднароднага 
складу хору ці голасу ў суправаджэнні фартэпіяна,  толькі 
да адной песні зроблена заўвага на яс магчымае акапэльнас 
выкананне.  Такая ўвага да суправаджэння тлумачыцца 
агульнай ск іраванасцю ўсяго зборніка.  Кампазітар  не 
заўсёды ўказвае на склад выканаўцаў,  агаворваючы гэта 
толькі ў асобных гарманізацыях (“Яш чур” , “ Чачотка” для 
жаночага хору, “ Пагнала я кароуку” для дзіцячага хору), 
даючы адвольны выбар складу выканаўцаў.

Акампанемент гарманізацый у асноўным падабраны 
адпаведна характару песні, як  і ўступ да іх. А напрыклад, 
гарманізацыя песні "Да разгарысь,  вячэрняя зара” мае як 
разгорнуты інструментальны ўступ, так і заканчэнне.  
Выключэнне  складаю ць  некаторыя гарманізацыі ,  дзе 
акампанемент  змяшчае не зусім адгіаведныя характару 
н а р о д н а й  гіесні р ы т м і ч н ы я  э л е м е н т ы  ( к а л ы х а н к і  
№4, №5),  неўласцівыя меладычныя ходы ( “ Верабейка” , 
“ Наша бабка падпіла” ).

У агульнагалосных і гульнявых фактура суправаджэння 
б о л ь ш  р а з н а с т а й н а я ,  п о л і ф а н і з а в а н а я  ў в ы н і к у  
прымянення розных пасажаў, штрыхоў, арганнага пункта, 
элементаў варыяцыйнасці (“А люлі” , “ Верабейка” ), што 
характэрна і для другіх аўтараў зборніка. У астатніх песнях

яна больш стрыманая,  вертыкальна гарманічная,  як бы 
дапаўняючая аднародны шматгалосны хор падгалоскамі 
ці змешанай ‘‘харавой фактурам" ( “ Радзі, сонца,  жыта” , 
“ Гэй, вясна '’).

У некаторых песнях кампазітар выходзіць за рамкі 
гарманізацыі толькі аднаго куплета і дае некалькі яго 
варыянтаў: “Ой, ляцелі ды два галубочкг — ІУ, “ Гэй, 
вясна” — III, “Як  у полі” — ІУ. У такіх гарманізацыях 
кампазітар як бы час ад часу “агаляе” харавое шматгалоссе: 
а ш ч а д ж а ю ч ы  я г о  а р г а н н ы м  г у ч а н н е м  Т і Д  ці 
кантрапунктам у суправаджэнні і надас яму ролю запеву, 
за якім ідзе харавы падхоп.

Кампаз ітар  часцей захоўвае асноўную мелодыю ў 
верхнім голасе,  узбагачаючы яе падгалоскамі,  радзей 
вар’іруючы ўнутрытактавымі распевамі ці перадаючы ў 
іншыя галасы. Цікавая ў гэтым плане гарманізацыя гіесні 
а Як у полГ’, дзе ,  а к р а м я  ск аза н ага ,  к а н т р а п у н к т  у 
суправаджэнні пабудаваны на элементах галоўнай мелодыі.

Зыходзячы з перавагі абрадавых песень,  амаль усе 
г а р м а н і з а ц ы і  А .А л е н і н а  д ы я т а н і ч н ы я ,  але  д л я  
разнастайнасці гучання ці афарбоўкі ён выкарысгоўвае 
лады народнай музыкі і альтэрыраваныя ступені ладу: 
дарыйскі — “Ой, загуду” (#VI — moll), міксалідзійскі — 
“Ой, вечар, вечар” (VIlb — Dur), спалучэнне ладоў — 
“Як у полі” , “ Гэй, ды люлі” — #VI.

У гэты м  к а н г э к с ц е  п а д а ю ц ц а  я к  н е а д п а в е д н ы я  
ладаваму боку народнай песні некаторыя гарманізацыі: 
напрыклад №5 ( “ Калыханка”), дзе замест натуральнага 
мінору кампазітар  ужывае C-Dur .  Ён часта гірымяняе 
у н і с о н ы ,  п а д г а л о с к і ,  р о з н ы я  э л е м е н т ы  н а р о д н а г а  
шматгалосся.  Сярод апошняга адзначым “гуртавы” спеў 
( “Ай, вечар, вечар”), кантавую традыцыю (“Як  пайшоў 
Мікола” ), гетэрафонна-унісонны (“ Наша бабка падпіла” , 
“Асовае карыта” ). Выкарыстанне жывой спеўнай традыцыі 
б ы ло  в ы н ік а м  д о б р а г а  в ед ан н я  з боку  кам п а з іт а р а  
асаблівасцей і манеры народнага спеву, а таксама школы, 
атрыманай у М.Балакірава і А.Лядава. Для раскрыцця

ьобразаў песень кампазітар выкарыстоўвае імітацыю 
ісвінтамі валынкі ў песнях “А мой дзядзька дуднік быў”, 
«Чачотка”, шырока ўжывае кварта-квінтавыя і секундавыя 
сугуччы.

Такім чынам, дыяпазон усіх музычных сродкаў, 
выкарыстаных кампазітарам у сваіх песнях, набліжае яго 
гарманізацыі да жанру апрацоўкі.

У зборніку змешчана адна гарманізацыя М. Аладава, 
гэта аднагалосная калыханка “Ладкі — ладушкі” з 
акампанементам, пабудаваным на асціната і арганным 
пункце, і аднагалосныя гарманізацыі М.І. Іпалітава-Іванава 
“Свяці, свяці, месячыку” (вясельная) і “Ну, ну, ну, 
казёл” (шчадроўка). Для дзвюх апошніх характэрна 
квінтовае асціната ў басе на тоніцы, імітуючае найгрыш, 
верхні голас падтрымлівае мелодыю, а сярэдні яе дапаўняе 
падгалоскамі. Акрамя таго, першая гарманізацыя больш 
разнастайная па сваёй рухомай дынаміцы і акцэнтах, якія 
падкрэсліваюць гульнявы характар вясельнай песні.

Гэтыя ж дзве фартэпіянныя гарманізацыі (да народных 
мелодый) вылучаюцца з усяго зборніка сваёй класічнай 
дасканаласцю, лаканічнасцю і прастатой у прымяненні 
музычных сродкаў, удала перадаюць самабытны характар 
беларускіх народных напеваў.

Такім чынам, кампазітарамі-аўтарамі калектыўнага 
зборніка была закладзена аснова для далейшай творчай 
працы над беларускай народнай песняй. Многія творы са 
зборніка перадрукоўваліся ў больш позніх і сучасных 
выданнях, а таксама мелі і могуць мець практычнае 
выкарыстанне ў спеўна-харавой практыцы.

Найболыд яркія адмыслова-мастацкія апрацоўкі 
народных беларускіх песень, створаныя кампазітарамі 
М .Аладавым, Я .П рохаравым, А .Грэчанінавым, 
АНікольскім як у акапэльным жанры, так і ў жанры 
спеву з суправаджэннем, складаюць залаты фонд 
беларускай музыкі.

